
Дурсамж бодрол

ХИЛ ХАМГААЛАЛТ НЬ УЛСЫН ШУУРХАЙ

ЖИЖҮҮР МӨН.

Монгол Улсын Хөдөлмөрийн баатар, дэслэгч
генерал, ахмад хилчин Жамбын Жамъян гуай нас

сүүдэр ная гарсан ч нийслэл хотноо энх тунх аж
төрж, ач гучаа тойруулан жаргал эдэлж сууна.
Түүнтэй тус сэтгүүлийн ажилтан уулзаж, илэн
далангүй хөөрөлдсөнийг уншигчиддаа толилуулж
байна.

Сурв: Жамъян генерал гэхээр ард түмэн таныг
андахгүй танина. Ярилцлагаа таны бага насны

амьдралаас эхэлбэл яасан юм бэ?

Ж.Ж: Тэгье. Би баруун хязгаарын Таван зуун тариачин хошууны /
одоогийн Ховд аймгийн Буянт сум/ нутаг Зумъяа голын адагт ядуу малчин
ард Жамбын хүү болж 1916 онд төрсөн.

Нэг өвчтэй, айлын ганц хүү миний цэргийн өмнөх насны амьдралыг
хураангуйлан хэлэхэд ааваа дагаж малчин, өртөөчин, ээжийгээ дагаж
тариачин болсон. Эцэг, эх нутгийн алдарт малчдыг дагаж монголын мянга
мянган жилээр үе залгамжлагдан өвлөгдөж сонгон шалгарсан нүүдлийн мал
аж ахуйн үйлдвэрлэл шинжлэх ухаанд суралцсан. Энэ эрдэм ухаан насан
турш намайг соёолуулсан даа.

Оросууд зуун метр хавтгай тариан талбайг "га” гэдэгтэй адил 600
метр хавтгай тариан талбайг "хятад газар" гэдэг байсан юм. Ховдын амбан
хөөгдөж түүний тариалангийн 12 "газар" хошуу ноён Жамсран бэйсийн
мэдэлд шилжсэн байв.

Миний аав Жамба малчин, морин өртөөний улаач, ээж хошуу ноёны
2-3 "газар"-ын усжуулалтын сувгийн эвдрэл засах, зохих цагт хуваарьтай
талбайг услах, намарт нүүдлийн усны шувуудаас тариагаа хөлсгүйгээр
хамгаалдаг байж билээ.

Сурв: Та хилчин болсон тухайгаа дурсвал. ..?
Ж.Ж: 1935 оны цэргийн дайчилгаа болж Буянт сумын нарийн бичгийн

дарга Д.Цэрэндорж цэргийн насны арав гаруй эрчүүдээ Ховд хотод дагуулан
очихдоо цэрэгт тэнцсэн эрчүүдийн уналгын морьдыг ар гэрт нь буцааж
авчруулахаар намайг хамт авч явав.

Эмнэлгийн үзлэгт сумын хэд хэдэн эр тэнцээгүйгээс хяналтын
дутах нь тэр. Надтай хамт 19 настай гурван залууг Д.Цэрэндорж

комисст оруулж би тэнцдэг байгаа. Ингээд Хилийн Цэргийн Ховдын отрядад
хуваарилагдан шинэ цэргийн карантинд 45 хоног суралцав. “Монгол улсын

тусгаар тогтнолыг хамгаална" хэмээн цэргийн тангараг өргөн, гарын үсэг зурж,

улаан туганд өвдөг сөхрөн мөргөж, үнсээд Үенчийн комендатурт хуваарь
авлаа.

Морин өртөө дамжин давхисаар Үенчийн комендатурт ирсэн юм даг.

Комендатурын дарга алдарт хилчин, хожим Хязгаарын Газрын дарга нарын

хэлтсийн дарга, худалдааны гавьяат ажилтан болсон Ш.Норов шинэ цэрэг

биднийг хүлээн авч уулзаад хуваарь зарлав. Би Өвчүүгийн голын домогт

заставт БНМАУ-ын хилчин гэдэг хүндтэй, хариуцлагатай алба хашихаар

винтов, сум, сэлэм, гранат гардан авч билээ. Заставын дарга Б.Очирбат,

заставын улс төрийн орлогч ардын баатар Ц.Алтмай нарын удирдлага

хүмүүжилд хугацаат цэргийн албаа нэр төртэй хашив.

Өвчүүгийн гол нь Алтайн уулын шувтрах зүүн нуруунаас эх авч

Борцонжийн говьд шингэдэг. Монгол, Алтай, говийн Алтай, Ховд, Говь-Алтай

аймгийг заагладаг хил юм. Манай застав нь дайсанд олон удаа онилогдож,

бүслэгдэж, тухай бүр ялсан баатарлаг цайз домогт салбар билээ.
Застав нь хоёр байрлалтай. Их говийн ангаг орчин, оргил халуундаа

хүрч, дайсан хил зөрчих бололцоо алдагдсан зуны улиралд нүүн ирж

Өвчүүгийн голд байрлан Байтаг уулын гол оргил, торгууд ардын арван

Дөрвөн хошууны нэгдсэн их ноён, ван Намжаагийн нэрэмжит Алтан овооноос

урагших хэсгийг хамгаалдаг байв.
Говь нутгаар хил зөрчих боломжтой болсон өвлийн улиралд Алтайн

цаадах ангаг их говийн нэрд гарч дэлхийн газрын зургийн баримжаа болсон

Тахийн Шар нурууны Тахийн усанд манай застав өвөлжиж, их говийн бүс

нутгийн хил хамгаалдаг байв. 1934 онд баруун хилийн байлдааны голомт

унтраагүй уугисан хэвээр байлаа. Хил зөрчигч гол хүч нь захиргаа

завсардсан уул, талын дээрэмчид, Японы үзэл санаа шингэсэн Хятадын

генералууд, Хятадын дээд байгууллагадаа бараг захирагдахгүй болж, дэг
журам задгайрсан хятадын цэргийн анги салбарууд түрэмгийлдэг байсан
юм.

Сурв: Одоотой адилгүй тэр үед та Хязгаарын Цэргийн газрын

дарга байхад ямар бэрхшээл байсан бэ?

Ж.Ж: Бэрхшээл элбэг. Нам засаг боловсон хүчний өсөлтөөс
шалтгаалан хилийн цэргийн командлалыг МАХЦ-ээс эрдэг байснаа больж

энэ үеэс хил хамгаалалтын онол практик хосолсон хилчдээс эрж эхэлсэн

юм билээ.

Судалгааны материалаас хожим үзэхэд ахицтай судлагдсан Төв
сургууль, Харьковын хилийн морин цэргийн сургууль анх түрүүн төгсөөд
олон жил ажилласан Ж.Жамъян, Г.Гаваа, Г.Цэнд, Н.Санжаа, Э.Халтар,

та дэмжих үү?
Ж.Ж: Дэмжиж байгаа. Хилчин хүн хилээ судлах, түүнийг сурталчлах

хилчид, хязгаар нутгийнхныг анхаарах нь ухаалаг, үнэ цэнэтэй амьдрал мөн.
Товчоор хэлэхэд хил, хилчин гэдэг түүхэн агуулгыг залгамж үед ойлгуулах,

мэргэжүүлэх тухай санаа юм. Манай сэхээтнүүд эрдэмтэн мэргэдээс
шинэчлэлд оруулж байгаа шинэ хувь нэмэр хэмээн үзэж сайшааж байна.

Сэтгүүлч Ш.Доржбал хөөрөлдөв

Уран зохиол

Монгол Улан Сойлон зу

MOÜCYFIHTUÜHDATBADOFC

Утга зохиолын судлагч, шүүмжлэгч, яруу

найрагч Ч.Дагвадорж 1942 онд Хөвсгөл аймгийн

Мөрөн хотод Дэлгэрмөрөний дэнжид малчны
гэрт төрж мэндэлсэн.

Утга зохиолын шүүмжлэгчдийн Олон улсын
холбооны гишүүн, МҮЧЗХ-ны шагналт, “Морин

хуур-1990”, “Цагаан лавайн эгшиг” шилдэг дууны
уран бутээлийн дэд, тэргүүн шагналт, Монголын анхны хураангуй
нэвтэрхий толийг зохиож дуусгасан хариуцлагатай редактор, МУИС-
ийн профеесор, Хэл бичгийн ухааны доктор.

"Номоос төрсөн бодол", "Монголын орчин үеийн уран зохиол
дахь ажилчин ангийн дүрийн хөгжилт”, “Цаг це, уран бүтээл,

шүүмжлэл”, “Цэргийн албаны гоо зүй” зэрэг нэг сэдэвт болон судалгаа
шинжилгээний номууд “ Далийн цэцэг”, “Далайн цэнхэр салхи", "Ээж
минь дээ”, “Сэтгэлийн амраг”, “Атга шороо”, “Нугас алаг нуд", "Хойд

Америкийн намар” зэрэг шүлэг, найраглал, дууны туувэр хэвлүүлжээ.
Ч.Дагвадоржийн шуумж, яруу найргийн бүтээл нь Орос, Итали,

Франц, Хятад улсад хэвлэгдэж, “Ээж минь дээ”, “Аавдаа дуулсан дуу”
зэрэг шилдэг дуу нь Хятад, Япон сонсогч үзэгчдэд хүрчээ. Ч.Дагвадоржийн
уран бүтээлд нь эх орон, дархан хилийн сэдэв тодорхой байр эзэлдэг.

Түүний эх орон хилийн сэдэвт найраг шүлгээс манай сэтгүүл

уншигчиддаа толилуулахын ялдамд түүний мэндчилгээг бас давхар

